
БаркИ

ХIурматиял почтаялъ-
ул хIалтIухъаби! Нуже-
ца тIуразарула рикIкIен 
гIемерал гIадамазул батIи-
батIиял хIажалъаби, нуж 

руго халкъалъе хъулухъалъе 
хIадурго чIарал хIалтIухъаби.

   РакI-ракIалъ барку-
ла нужеда профессионалияб 
байрам – Россиялъул почта-

ялъул къо. Гьарула нужее 
талихI-рохел, халатаб гIумру, 
хIалтIулъ цебетIей. Божула 
нужер хIаракатчилъи жеги 
лъикIлъизе букIиналда, хал-

къалъе гьабулеб бухьеналъул 
хъулухъалъул даража борхизе 
букIиналда.

Баркула Россиялъул почтаялъул къо 

«Гумбет район» муниципалияб районалъул бетIерасул ишал тIуралев 
ГIабдулахIажи ГIабдулкъадиров

4 июналда Гумбет райо-
налъул лъайкьеялъул отде-
лалда тIобитIана районалъул 
гIаммаб лъайкьеялъул учреж-
дениязул цIалулъ тIокIлъи 
бихьизабурал выпускниказе 
меседил медалал кьеялъул 
тадбир. Гьеб рагьана райо-
налъул лъайкьеялъул отде-
лалъул нухмалъулев Муса 
КъурамухIамадовас. Гьес вы-
пускниказда баркана школа 
бергьенлъиялда лъугIи, вы-
пускниказул насихIатчагIазе 
ва умумузе баркала кьуна гье-
зул кIудияб захIматалъухъ.

2016 соналда гьоркьохъеб 
гIаммаб лъаялъул аттестат щва-
на 101 выпускникасе, - ян абуна 
КъурамухIамадовас. Гьездасан 
анлъгояв мустахIикълъана ме-
седил медалалъе. 2015 соналда 
гьеб щун букIана кIигоясе.

Районалъул администра-
циялъул бетIерасул замести-
тель АхIмад Сулаймановас 
цIалана «Гумбет район» му-
ниципалияб районалъул ишал 

тIуралев ГIабдулахIажи 
ГIабдулкъадировасул рахъал-
дасан выпускникал – медали-
стазул цIаралда барки.

Жиндирго рахъалдасан 
АхIмад Сулаймановас выпуск-
никазда баркана тIокIлъигун 

школа лъугIи. -Нужер медаль – 
гьеб буго тIадегIанаб лъай щве-
ялъул документ ва гIумруялде  
тIамулеб тIоцебесеб гали, – ян 
абуна гьес. Аттестатал ва ме-
седил медалал выпускниказе 
кьуна райадминистрациялъ-

ул бетIерасул заместитель 
АхIмад Сулаймановас ва рай-
оналъул лъайкьеялъул от-
делалъул нухмалъулев Муса 
КъурамухIамадовас.

Медалистазул умумузул 
рахъалдасан учительзаба-
зе, районалъул нухмалъулезе 
ракI-ракIалъулаб баркала за-
гьир гьабураб кIалъай гьабу-
на МухIамад Сайпилаевас ва 
ХIава Ибрагьимовалъ.

Медалистазул рахъалдасан 
кIалъарай Игьали гьоркьохъ-
еб школалъул выпускница 
ПатIимат МухIамадовалъ, 
школалда цIалул соназда 
жидее кьураб лъикIаб тар-
бия-лъаялъухъ, баркалаялъул 
рагIаби загьир гьаруна кинал-
го мугIалимзабазе ва умуму-
зе. Гьединго баркала загьир 
гьабураб рагIаби абуна, гIурус 
мацIалъул экзаменалъе 91 балл 
босарай, Гьарадирихъ гьор-
кьохъеб школалъул медалистка 
Касират Базаргановалъ.

«Гумбет» РИО

КIал биччан къо къабул гьабе, Къурбанаб къо 
бечед гьабе, бачил гIундул чIахIа гьаре, чIалда 
мохмох биццат гьабе, - гьединги ахIулаго, росу 
тирула магIарулазул лъималаз бусурбабазул 
кIиабилеб байрамалъул къоялъ (бищун даража 
цIикIкIараб исламияб байрам ккола Къурбан къо 
(ГIид аль-АдхIа – КIудияб байрам), гьелда хадусеб 
макъамалъул байрам буго КIал биччан къо (ГIид 
аль-ФитIр).

Исанасеб КIал биччан къоги тIадегIанаб даража-
ялда, кIудияб рохел-хинлъиялда, адаб-хIурматалда 
кIодо гьабуна бусурбабаз. Динцояз гуребги, батIиял 
диназул ва гIакъидаялъул гIадамазги баркана гьеб къо 
бусурбабазда. Аллагьас квешлъиялдаса, чороклъиял-
даса, напсалъул лагълъукье ккеялдаса цIунаги бусур-
баби ва тIолабго махлукъат.

Информациялъул «Гумбет» гIуцIиялъул хIалтIу-
хъабазги цоги нухалъ баркула киназдаго КIал биччан 
къоялъул гIид. Аллагьас нилъер лъикIал гIамалал 
къабул гьареги, хъублъиялдаса, рекIкIалдаса, 
кIигьумерчилъиялдаса ва цоги квешал хасиятаздаса 
рикIкIадги гьареги. Амин.

Информациялъулаб «Гумбет» гIуцIи

Байрам

КIал биччан къо къабул гьабе

Ракьазулги минабазулги 
хъвай-хъвагIаял гьари

Шамил имам ракIалде 
щвезавуна

Халкъияб театр, 
искусствоялъул школа, 

фольклоралъул ансамбль

Экстремизмалда,
наркоманиялда ва цоги 

балагьазда данде

гIелму-хазИНайИН хвелго гьечIеБ жо

Бакълъулазул меседил медалал
Гумбет районалъул нухмалъулез лъикI цIаларал цIалдохъаби кIодо гьаруна

РакI хехлъиялъул унти 
сах гьабизе дун вегун вукIана 
Гумбет районалъул централи-
яб больницаялъул терапиялъ-
ул отделениялда. Унтаразул 
тIалаб-агъаз бугел, хъулухъ 
лъикI гьабулел, хIеренал 
медхIалтIухъаби ругоан гье-
нир. Хехаб медицинаялъулаб 
кумек щвана диеги. 

Унтараздехун лъикIаб берб-
алагьи бугоан бетIерав тохтир 
МухIамад  СайгидмухIамадо-
васул, тохтирзаби  МухIамад-
хIабиб Абакаровасул, ГIабду-
лбасир Жамалудиновасул, 
ГIабдухаликъ ГIалиевасул, 

сестраби ХIавраъ РурухI-
маевалъул, Марзигат Му-
саевалъул, Паримеседо Му-
хIамадовалъул, ПатIина 
УхIумагIалиевалъул.

ХIухьел цIазе кIоларого 
вукIарав дун гьезул дарабаз 
гуревги, хIеренаб каламалъги 
хехго сахлъана. Бокьун буго 
«Гумбет» газеталдасан барка-
ла кьезе церехун рехсаралги, 
цогидалги медхIалтIухъабазе, 
тIагIамаб квен хIадурулел бо-
гогьабазе, палатабахъ рацIалъи 
гьабулел санитаркабазе.

ХIамзат ГIабасов,
Килалъ росу

ТIИБ

Сахлъи цIуниялъул хъаравуллъуда

    Гумбет районалъул цен-
тралияб библиотекаялъул 
гIадамазе хъулухъ гьабулеб 
отделалъул хIалтIухъабазул  
хIаракаталдалъун тIобитIана 
Северияб Кавказалъул хал-
къазул миллиябгун эркен 
гьариялъул багъа-бачари-
ялъул цевехъан  имам Ша-
мил гьавуралдаса 219 сон 
тIубаялъул хIурматалда дан-
делъи.

    ГIахьаллъи гьабуна цен-
тралияб библиотекаялъул, Рос-
сиялъул халкъазул гIадатияб 
маданияталъул Гумбеталъул 
централъул методикияб отде-
лалъул хIалтIухъабаз, гIадамал 
социалияб рахъалъ хьезари-
ялъул централъул харабазе ва 
инвалидазе къад хъулухъ гьа-
булеб отделалъул специали-
стаз.

Шамил имамасул гIумруя-
лъул, Кавказалъул тарихалда 
гьес тараб лъалкIалъул, Дагъ-
истаналда ва Чачаналъ ислам 

тIибитIизабиялъулъ гьес бихьи-
забураб хIаракатчилъиялъул 
хIакъалъулъ бицана Россиялъ-
ул халкъазул гIадатияб мада-
нияталъул Гумбет районалъ-

ул централъул методистал 
Рапият УхIумагIалиевалъ, 
Бика ГIабдулхIалимовалъ, 
централияб библиотекаялъ-
ул гIадамазе хъулухъ гьабу-
леб отделалъул нухмалъулей 
Хамсат Ибрагьимовалъ, 
ЦБялъул методист Эзимат 

МухIамадовалъ, ЦСОНалъул 
харабазе ва инвалидазе къад 
хъулухъ гьабулеб отделалъул 
специалист Маржан Эсенбу-
латовалъ.

  Имам Шамил гьавураб къо-
ялъул хIурматалда тIобитIараб 
гьеб тадбиралде хIадурун 
рукIана цIар арав бахIарчиясул 
гIумрудул нух бихьизабулел 
фотоальбомал.

«Гумбет» РИО

ГIемерфункциялъулаб  це-
нтралъул Гумбет районалда 
бугеб филиалалъул нухмалъ-
улев ГIумар МухIамадов 27 
июналда дандчIвана райадм-
инистрациялъул экономика-
ялъул, росдал магIишаталъул 
ва буголъиялъул гьоркьор-

лъабазул отделалъул нух-
малъулесул заместитель 
Ибрагьим Ибрагьимовгун. 

ГIумар МухIамадовас 
бицана «Цо гордухъан» 
къагIидаялда МФЦялъул фи-
лиалалъ росдал магIишаталъул 
нигIматал гIезарулезе гьару-
лел хъулухъазул хIакъалъулъ. 
Жалго жидедаго чIун 
хIалтIулел предприниматела-

зул ва юридическиял лицаба-
зул хъвай-хъвагIай гьабиялда-
сан байбихьун, пачалихъияб 
рахъкквеялъул батIи-батIиял 
къагIидабаздаса пайда бо-
сиялде щвезегIан хъулухъал 
тIуразе рес буго МФЦялда, - ян 
абуна гьес. Ибрагьим Ибра-

гьимовасги тIадчIей гьабуна 
гIемерфункциялъулаб цен-
тралдасан щолел хъулухъ-
азул санагIалъи ва тIокIлъи 
букIиналда. Предприниматель 
документазда хадур лъугьине 
кколаро, МФЦялъул филиалал-
дасан тIуралел ругониян абуна 
Ибрагьимовас.

«Гумбет» РИО

Росдал магIишаталъул нигIматал гIезарулезе 
МФЦялъул хъулухъ

Шамил имам ракIалде щвезавуна
Кавказалъул бахIарчиясул гIумрудул къисаги дарсалги

 «Гумбет район» муници-
палияб районалъул бетIерасул 
ишал тIуралев ГIабдулахIажи 
ГIабдулкъадировас тIобитIа-
на ракьазул ва минабазул 
хъвай-хъвагIай гьабиялъул 
хIакъалъулъ суал гьоркьоб 
лъун данделъи.

    Данделъиялда гIахьаллъи 
гьабуна районалъул админи-
страциялъул бетIерасул замест-
ителал  ХIайбула  ГIабдурахI-
мановас, РурухIма Халидо-
вас, экономикаялъул, росдал 
магIишаталъул ва буголъи-
ялъул гьоркьорлъабазул от-
делалъул нухмалъулев ХIусен 
Мутаевас, МФЦялъул Гум-
бет районалда бугеб филиа-
лалъул нухмалъулев ГIумар 
МухIамадовас.

    Гьенир рорхана нало-
гал лъеялъул базаялъул хал-
гьабиялъул ва мухIкан гьа-
биялъул, налогал ракIари 
цIикIкIинабиялъул, ракьул 
участкабазул категориял ва 
гьездаса пайда босиялъул их-
тиярал чIезариялъул, кадастро-
виял багьабазул хIакъалъулъ 

суалал, гьел тIураялда хурхун 
бакIалъулаб самоуправлени-
ялъул ва федералиял органазул 
цадахъаб хIалтIул анализ гьа-
буна.

  Газ бачунаго ралел бакIазде 
гъорлъе ккарал ракьаздаса пай-

да босиялъул ихтияразул хъвай-
хъвагIай гьабулаго дандчIвалел 
ругел захIмалъабазул бица-
на. Гьелда хурхарал суалал 
тIуралаго МФЦялъул фили-
алалъул специалистаз кумек 
гьабизе букIиналъул бицана 

гьелъул нухмалъулев ГIумар 
МухIамадовас.

ГIабдулахIажи ГIабдулкъа-
дировас кьварун лъазабуна 
росабазул поселенияз ра-
кьул ва буголъиялъул налог 
бакIариялъул, ракьул буголъи-

ялъул хъвай-хъвагIай (актуали-
зация) гьабиялъул ва цогидалги 
хIалтIаби хех лъугIизареян.

«Гумбет» РИО

 Бабаюрталъул ракьалда 
ругел бакълъулазул хъутабаз-
да унеб буго хаслихъе культу-
рабазул бачIин бакIари. Гьаб 
соналда Гумбет районалъул 
росдал магIишатазул про-
изводственниял кооперати-
ваз (СПКяз) бакIаризе ккола 
664 гектаралдаса хаслихъе 
культураби. 5 июлалде, рай-
оналъул экономикаялъул, 
росдал магIишаталъул ва 

буголъиялъул гьоркьорлъа-
базул отделалда ругел бая-
назда рекъон, бакIарун буго 
165 гектаралдаса хаслихъе 
культураби. Цересел соназул 
хIасилазда рекъон СПКязе 
щолеб бачIин абизе бегьу-
ла квешаб гьечIин. Щибаб 
гектаралдаса гьоркьохъеб 
хIисабалда щолеб буго 28 
центнер.

    БачIин бакIаризе байби-

хьарал «Данухский» СПКялъе, 
«Тляратинский» СПКялъе, 
«Цилитлинский» СПКялъе цо 
гектар хIисаб щолеб буго 28-30 
центнер хаслихъе культураба-
зул.

Хурухъабаз хIаракат бахъ-
улеб буго бачIин къокъаб бол-
жалалда бакIарун рагIалде 
бахъинабиялъе.

ГIайшат Исламбиева

Гектаралдаса - 28 центнер 

халкъалъул ТIалаБ ТIоБИТIулаго

МФЦ ва цIиял къагIидаби

Бакълъулазул райоНалъул адмИНИсТрацИялъул хIаракаТ

Ракьазулги минабазулги хъвай-хъвагIаял гьари

Гумбет районалъул нухмалъулесул ишал тIуралев ГIабдулахIажи 
ГIабдулкъадировас лъазабуна ракьул ва буголъиялъул налогазул суалал 

тIураян

аралда ТамаНча речIчIаНИ…

халкъалъул Бер гIорцIараБ гIажаИБаБ дагъИсТаН

Медицинаялъул   хIалтIу-
хъабаз гьекъезе бегьула-
реллъун рихьизарун руго 
«Энергетики» абулел гьекъ-
олел жал. Гьездаса пайда 
босани, инсанасул черхалъе 
кIудияб зарал гьабулеб буго, 
хасго гIисинал лъималазул 
ва гIолилазул. Энергетикал 
гIемер хIалтIизаруни, батIи-
батIиял унтаби чорхолъе 
ккей гуребги, такъсирчилъи-
ялдеги рачине бегьула. 

      Гьелъие нугIлъи гьабула 
Северияб Осетиялъул тахша-
гьар Владикавказалда ккараб 
лъугьа-бахъиналъ. Энергети-
кал («редбалл, монстер, ягуар, 
адреналин раш, берн») гьекъ-

арал 17-18 сон барав лъаб-
го гIолохъанчи, балеб бугеб 
цIияб минаялъуреги лъугьун, 
жидерго физическияб къуват 
бихьизабизе лъугьана. Рекана 
нуцIби, хвезаруна рахаял. Гье-
нир гъоркь тун ратана энер-
гетикал жидецаго гьекъарал 
чIорогоял шушби. Хьитазул 
лъалкIаздасан  полициялъулаз 
тIатинаруна такъсирчагIи. Гьез-
де гIунтIизабулеб буго чияр бу-
голъиялъе ургъунго зарал гьа-
биялъул гIайиб ва уголовнияб 
тамихIалде цIалел руго. Гьел 
эркенлъиялдаса махIрум гьа-
ризе бегьула кIиго лъагIелалде 
щвезегIан болжалалъ. 

НаркоТИказда даНде рагъ

«ТIадагьал» наркотикал 
рукIунаро

ГIузру ккей гуребги, такъсирчилъиялдеги рачуна

Россиялъул халкъазул гIа-
 гIадатияб маданияталъ-
ул Гумбет районалъул цен-
тралъул нухмалъулев На-
бигула АхIмадибировасулги 
«Гумбет» басмаялъул 
хIалтIухъаналъулги гьадинаб 
гара-чIвари ккана.

 - Набигула, цересел со-
назде дандеккун, районалда 
культураялъул хIалтIул иш 
кин бугеб?

   - РакIчIун абизе кIола, це-
ресел соназде дандеккун респу-
бликаялдаго гIадин маданияб 
хIалтIи Гумбет районалдаги 
гIезегIанго лъикIлъанилан. 
Дагъистан Республика-
ялъул бетIерлъун Рамазан 
ГIабдулатIипов вачIаралдаса 
аслияб кIвар буссинабуна мада-
нияталдехун. Гьединго «Гум-
бет район» муниципалияб рай-
оналъул бетIер МухIамадгIали 
МухIамадгIалиевасги, меди-
цинаялъул, лъайкьеялъул ида-
рабазда бащадго, кIвар кьуна 
маданиял идарабаздеги. Цебе 
чIахIиял байрамазде гурони 
кIвар кьолеб букIун батичIони, 
гьанже календаралда рихьиза-
рурал байрамкъоял кIодо гьа-
рула. Гьел социалиял сетазда 

ва районалъул СМИялдасан 
къватIире кьола.

   - Нужер ругищ халкъиял 
ансамблял, творческиял кол-
лективал?

   - Буго нижер Республикаял-
да ва гьеб тун къватIибехунцин 
районалъул цIар машгьур гьа-
бураб концерталъул коллектив, 
халкъияб театр ва искусство-
ялъул школалъул «ГьитIинал 
магIарулал» ансамбльги.

- Районалда чан куль-
тураялъул учреждение бу-
геб? Нужер идараялда чан 

хIалтIухъан вугев? Гьел 
лъикI хIалтIулел ругищ?

  - Районалда кинабниги буго 
26 маданияб центр. Гьенир, 
техническиял хIалтIухъаби 
малъичIого, хIалтIулев вуго 19 
чи. Гьезда гьоркьоса бищунго 
лъикI хIалтIи гIуцIулездасан  
цояллъун ккола ГIазра Хали-
дова - МелъелтIа, Исрапил За-
ирбегов – Килалъ, ГIабдула 
КъурбангIалиев – Кунзахъ, 
МухIамад ПатахIов – ЦIаналъ, 
Багьавудин МухIамадов – Гьа-
радирихъ росабазул маданияб-
гун хIухьбахъиялъул централъ-
ул нухмалъулел.

- Маданияб хIалтIуде 
гIолохъаби рачIунел ругищ?

 - ГIолохъанаб гIел мадани-
яб хIалтIуде гIемерго рачIунел 
гьечIо. Щайин абуни, школа 
лъугIун хадур киналго цIализе 
лъугьуна медицинаялъул, лъай-
кьеялъул, финансазул гIел-
мабазда хурхарал цIалул за-
ведениязде. Ахирал соназда 
маданиял гIелмабазде цIализе 
ана гIицIго кIиго чи.

Гара-чIвари гьабуна 
ГIайшат Исламбиевалъ 

ЧIиркъатIа росдал гьор-
кьохъеб школалъул азбарал-
де лъугьунеб кIудияб каву-
ялъул кIалтIа буго берцинаб, 
хъахIаб кирпичалъ, тIад 
къулгIа гьабун къачIараб 
ицц. Гьениб кидаго букIуна 
гIураб къадаралда лъим. 
Школалде унел рачIунел 
гIисинаб гIелалъул лъимал 
унаро гьелда кIал чIвачIого 
сверухъ авалазда ругел 
гIемерал гIадамаз цIола гьеб 
рукъалъул хIажатазе. Гьениб 
лъим букIиналъе, гьениса 
гьеб камунгутIиялъе кIудияб 
хIалтIи гьабула иццалда 
дандбитIун жидер мина бугел 
ИсмагIил Гьиматовас ва гье-
сул вас МухIамаднурица. 

     ГьабсагIат гIисиназда лъа-
ларо кинаб гьеб ицц букIараб 20 
– 25 соналъ цебе. Гьеб букIана 
сверухъ бугеб хIарщуца чIезе 
бакI гьечIеб, гIицIго цо ведро 
тIад базе санагIат гьабураб, 
рогIоро гурони гьечIеб санагIат 
гьечIеб лъим цIолеб бакI. Гьеб 

авалалде къиcматалъул нухалъ 
дагьабго заманаялъ ячарай 
мунагьал чураяй МухIатIал 
ХIалимат абурай гIаданалъ 
кьураб, жиндирго мискинаб 
пенсиялдаса тIокI гьабураб 
гIарцуде бана гьеб къулгIа. Ал-
лагьас азар даражаялде бахи-
набеги гьей янгъизай гIаданалъ 
жиндир Аллагьасде ва росуцо-
язде бугеб рокьиялъ, жиндиего 
хIажатабщинабги гIумруялде 
бахъинабичIого гьабураб са-
дакъаялъул кири.

ЛъикIаб букIинаан ЧIиркъа-
тIа росдал администрациялъ 
яги музеялъул хIалтIухъабаз, 
гIолеб гIелалда лъазе, гьаб 
къулгIа мунагьал чурад 
МахIатIал ХIалиматица гIарац 
кьун гьабураб бугин абун 
хъван цо гьитIинаб хъарщиги 
гьениб чIвани.  Гьеб букIинаан 
мискинай, чиякъай, захIматаб 
гIумруялъул магIарулалъул 
Аллагьасде, чIиркъдериде 
букIараб кIудияб рокьиялъе 
гьитIинабго жаваблъун. Гьелъ 

гьенибе кьураб щибаб гъурущ 
цIикIкIараб кири щоледухъ 
хIалтIизабуна ИсмагIел Гьима-
товас Аллагь разилъаги гьесда-
саги.

Цоги йикIана ЧIиркъатIа 
Маликил Халисатин абурай 
гIадан. КIигогIан соналъ цее 
ятIалъана гьей гIумруялдаса. 
Лъимерги гьечIей, янгъизай 
гIадан гьей  мунагьал чурадица 
хвелалде цо-кIиго соналъ цебе 
щибаб рузманалда мажгиталда 
бикьана чакар, пиринчI, мака-
рон гIадал нигIматал, гьенив ву-
гевщинав чиясе. ЦIакъ гIемерал 
жиндирго хваразул рухIалги 
ракIалде щвезаруна гьелъул 
сахаватлъиялъ чIиркъдерида. 
НижгIадин Аллагьги разилъ-
аги гьел пакъирал, бищун жи-
деего къваригIарабги гъоркь 
тун гьабураб мискинзабазул 
садакъаялдаса.

МухIамад Муртазаев, 
ЧIиркъатIа гьоркьохъеб 

школалъул авар мацIалъул 
ва адабияталъул мугIалим 

Россиялъул МВДялъ-
ул Гумбет районалда бу-
геб отделалда тIобитIана 
хIалтIулаб совещание. 
Гьениб гIахьаллъи гьа-
буна Гумбет районалъул 
прокурор, юстициялъул 
кIудияв советник МухIамад 
МухIамадовас, Россиялъ-
ул МВДялъул Гумбет рай-

оналда бугеб отделалъул 
нухмалъулев полициялъул 
подполковник Сайпудин 
МухIамадгIалиевас, «Гумбет 
район» муниципалияб рай-
оналъул бетIерасул замести-
телал АхIмад Сулаймановас 
ва Малик Маликовас, рай-
оналъул имам ГIабдулагь-
хIажи Закарикаевас, роса-
базул поселениязул бутIруз, 
имамзабаз, полициялъул 
участковиял уполномочен-
нияз.

Данделъиялда гьоркьор 
лъуна росабазул мажгитазул 
уставал Россиялъул Федераци-
ялъул законалде данде кколе-
духъ рачиналъул хIакъалъулъ.

Районалда такъсирчилъи ва 
гIадлу-низам хвезаби дагьлъи-
ялъе бакIалъулаб самоуправ-
лениялъул ва гIадлу-низам 
цIуниялъул органазул цадахъ-
аб хIалтIи.

Данделъи рагьана участ-
ковиял  уполномоченниязул 
нухмалъулев УхIумагIали За-
гьидовас. Гьес кIалъазе рагIи 
кьуна районалъул прокурор 
МухIамад МухIамадовасе.

Жиндирго кIалъаялда 
МухIамадовас абуна росабалъ 
мажгитаз хIалтIи гIуцIизе 
кколин 1997 соналъул 26 сен-
тябралда къабул гьабураб Фе-
дералияб Законалъул (№125 
ФЗ) кьучIалда. Районалъул 8 
мажгиталъул уставалда руго 
законалде данде кколарел 
пунктал. Диниял цолъабазул 
уставаздаса гьединал пунктал 
тIаса рахъун, хиса-басиял гьа-
рун, гьел ритIизе ккола къабул 
гьаризе.

Добе-гьанибе битIизе бе-
гьуларо кагъат кьер бугеб 
гербалъул суратгун, цо-цо ро-
сабазул администрацияз кьер 
бугел принтерал росун ругелъ-
ул, гьеб хIисабалде босизе кко-
ла.

 Бицана гьединго мажги-
тахъ законалде данде ккола-
рел вагIзаби гьаризе гьукъараб 

букIиналъул, такъсирчиясул 
рахъ ккун, имамас печатьги 
чIван  гъулги басун кагъат кье-
зе бегьунгутIиялъул. Гье-
нир рорхана мажгитазе тер-
роризмалдаса цIуниялъул  
паспортал рукIалиде ккезари-
зе, мажгитал хIалтIизе ихти-
яр букIиналъул киналго до-
кументал ракIаризе, росабалъ 

рацIцIалъи цIуниялъул, нух-
лул рагIаллъабазда законалде 
данде кколареб хIалалъ бакIал 
раялъе ахир лъезе цадахъ-
аб хIалтIи гIуцIизе ккеялъул 
хIакъалъулъ суалал.

Данделъиялда кIалъарав 
Россиялъул МВДялъул Гум-
бет  районалда бугеб отде-
лалъул нухмалъулев Сайпу-
дин МухIамадгIалиевас абуна 
росабазул администрациязул 
бутIруз, мажгитазул имамза-
баз, участковиял уполномо-
ченнияз щибаб росулъ цадахъ 
рекъон хIалтIи гIуцIани такъ-
сирчилъи, гIадлу-низам хвеза-
би дагьлъулин ва хадубккунги 
гьеб хIалтIи дагьабги жигар-
лъизабизе ккелин. Экстремизм, 
терроризм, наркомания гIадал 
зарал халкъалъе бугеб ишаз-
де дандеги цадахъаб къеркьей 
гьабиялде ахIана имамзабиги, 
бегавулзабиги, участковиялги.

ГIадамазда гьоркьоб экс-
тремизм, терроризм, наркома-
ния тIибитIичIого букIиналде 
данде рагъ баялъул, ди-
ниял цолъабазул хIалтIул 
къагIидабазул, халкъиял дру-
жинаби гIуцIиялъул, шко-
лалъул гIумруялда ругел лъи-
мал тIадаб куцалда 11 класс 
лъугIизегIан яги гьоркьохъел 
хасал цIалул заведениязда 
цIализе ккеялъул, энергетики-
ял гьекъолел жалаздаса, спай-
саздаса пайда босани кколеб 
заралалъул хIакъалъулъ ва 
цогидалги кIвар бугел суалаз-
да тIадчIей гьабуна кIалъазе 
рахъарал районалъул адми-
нистрациялъул бетIерасул 
заместителал АхIмад Сулай-
мановас, Малик Маликовас, 
районалъул имам ГIабдулагь-
хIажи Закарикаевас, участ-
ковиял уполномоченниязул 
нухмалъулев УхIумагIали За-
гьидовас ва цогидазги.

Къурмагъиз ХIадисова

мадаНИяБ ТIалаБ ТIоБИТIулаго

Халкъияб театр, искусствоялъул школа, 
фольклоралъул ансамбль

Россиялъул халкъазул гIадатияб маданияталъул Гумбеталда бугеб 
централъул нухмалъулев Набигула АхIмадибировасулгун накъит

сахаваТлъИ

МахIатIал ХIалиматил къулгIа
Чиркъдерица баркала кьолеб  ва дугIа гьабулеб буго

Базар кИН БукIИНеБ, НИзам БугоНИ

Экстремизмалда,
наркоманиялда ва цоги 

балагьазда данде

Гумбет районалъул администрациялъул, 
имамзабазул, низам цIунулел идарабазул, 
тIолабго жамгIияталъул цадахъаб хIалтIи

  ГIемерфункциялъулаб 
централъул Гумбет районал-
да бугеб филиалалъул нух-
малъулев ГIумар МухIамадов  
дандчIвана «Сельсовет 
“Аргванинский”  росдал по-
селениялъул администра-
циялъул бетIер Сайпилав 
МухIамадовгун.

   МФЦялъул нухмалъу-
лес бицана пачалихъиял ва 
муниципалиял хъулухъал 

«цо гордухъан» гьариялъул 
бугеб санагIалъиялъул. Гара-
чIвариялда рорхарал суалазул 
цояблъун букIана росдал по-
селениялъул киналго гIадамал 
пачалихъиял ва муниципалиял 
хъулухъаз гъорлъе рачин. Рос-
дал бетIерас цIехана газ бачу-
наго гьелъул рарал бакIазде 
гъоркье ккарал ракьул участка-
базул хъвай-хъвагIай гьабиялъ-
ул къагIидаби кинал ругелан.

ГIадамал райцентралде 
рачIине ккечIого бакIалдаго 
къваригIел тIубазе, щибаб ан-
кьалъ талат къоялъ радал сагIат 
9 тIубаралдаса бакъанида щуго 
тIубазегIан МФЦялъул филиа-
лалъул специалистал рачIунел 
рукIиналдаса разилъи загьир 
гьабуна.

«Гумбет» РИО

Аргъвани росдал бетIерасулгун дандчIвай

Бакълъулазул росаБИ

МФЦялъул махщалилал – росабалъ

                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

  Межрайоная ИФНС России 
№12 по РД доводит до сведения 
руководителей и бухгалтеров 
предприятий, организаций, уч-
реждений и предпринимателей 
без образования юридическо-
го лица, не зависимо от форм 
собственности и применяемого 
налогового режима, о необхо-
димости своевременного пред-
ставления сведений о доходах 
физических лиц и суммах, на-
численных и удержанных на-
логов за 2016 год, в налоговую 
инспекцию в сроки:

За 1 квартал -до 30 апреля.
За 2 квартал -до 1 августа.
За 3 квартал- до 31 октября.
За 4 квартал - до 1 апреля. 

2017 г.
С 1 января 2016 года закрепле-

на обязанность налоговых аген-
тов ежеквартально представлять 
расчет по форме 6-НДФЛ (Феде-
ральный закон от 02.05.2015 N 
ИЗ-ФЗ). Заполняется расчет на 
отчетную дату, соответственно, 
на 31 марта, 30 июня, 30 сентя-
бря, 31 декабря соответствующе-
го налогового периода.

Стоит напомнить, что с 2016 
года в отношении налоговых 
агентов, представивших налого-
вому органу документы, содер-
жащие недостоверные сведения, 
установлена ответственность в 

виде штрафа в размере 500 руб. 
за каждый такой документ. Если 
агент исправит свою ошибку 
и представит скорректирован-
ные документы до того, как об 
ошибке узнает налоговый орган, 
штрафные санкции не применя-
ются.

Штрафом грозит и непред-
ставление в инспекцию по месту 
учета в установленный срок рас-
чета 6-НДФЛ: 1000 руб. за каж-
дый полный и неполный месяц 
со дня, установленного для пред-
ставления расчета.

Кроме того, с 2016 года на-
логовые органы вправе при-
останавливать операции по 
банковским счетам (переводы 
электронных денежных средств) 
налоговых агентов в случае не-
представления ими в налоговый 
орган расчета 6-НДФЛ в течение 
10 дней по истечении установ-
ленного срока.

За несоблюдение порядка 
представления указанного рас-
чета в электронной форме нало-
говый агент может быть привле-
чен к ответственности по ст. 119.1 
НК РФ.

Ш. Гаджиев,
зам. начальника МРИ   

ФНС РФ № 12 по РД, советник 
государственной гражданской 

службы РФ 2 класса

   НугI - нацIалда, хъи-
рисалда данде рагъ бай буго 
нилъеда бигьаябин кка-
ниги, захIматаб иш.  Укол 
гьабулеб бугониги, чуру-
леб бугониги, хъирис, нацI, 
нугI хола, цо нухалъ гьабун, 
амма чIагояб хваниги, хоно 
хутIулелъул, гьелде жанибе 
дару лъугьунаро ва 7 къо-
ялдасан ханидасан лъугьа-
раб нугI-нацI цIидасан тIад 
рекIуна ва гьединлъидал 
кIиабизеги чуризе ва укол 
гьабизе лъикIаб буго 7 къо 
индал. 

ГIи-боцIи чуризе ван-
наби гьечIолъиялъ нилъ-
еца хIалтIи тIаса – масаго 
гьабулеб буго ва нугI-нацI, 
хъирис хвечIони даруялда 
гIайиб чIвала. Гьелъие да-
руялда щибго гIайиб гьечIо, 
буго нилъедаго. Чуризе кко-
ла дару кибего щвезабулаго, 
тIолго черх чурулеб хIалалъ, 

ай дару гъорлъ билъараб 10 
литр даруялъул лъеца чуризе 
ккола 2-3 хIайван, цIилцIица 
тIаде щвай ва бакI-бакIалда 
дару бахин жибго тезе ккола. 
Лъазе ккола укол гьабулел 
ва чурулел дараби къуватал-
ги загIипалги гьечIо, амма 
киса-кисаги росарал дараби 
ратизе бегьула фальшивиял, 
гьездаса цIунизе ккола ва ру-
гел битIун хIалтIизаризеги 
лъазе ккола. Къуваталин 
абун, дарабазда хадур лъу-
гьине кколаро ва бищунго 
гIадатияб, ракI чIараб даруги 
хIалтIизабун чIани лъикIаб 
буго. Дараби – укол гьабулел 
иверлик, баймек, авертин, 
ивертин, аверсекий, ниацид, 
альфамек, дектомакс ва гь. 
ц. 1 мл щибаб 50 кг чIагояб 
цIайиялъе. Чурулел дараби 
– креолин, неоцидал, диази-
нон, протеид, эктомин, бу-
токс, блотик, биюдикс ва гь. 

ц. аслияб къагIидаялда 10 мл 
10 л лъелъе. ХIаракат бахъе 
цебеккараб дару босичIого 
тезе ва  букIине бегьула бол-
жалги лъугIичIеб, цIуниги 
лъикIаб букIинчIеб дару, 
гьелъги мунпагIат гьабула-
ро. ЛъикI цIунараб бугони, 
болжал тIасан анин абун 
хIинкъизе кколаро, гьелъул 
хайир цIикIкIараб буго, бол-
жалги лъугIичIеб къадарго 
цIунараб даруялдаса. Щиб 
хIалтIи нилъеца гьабуниги 
лъикIаб буго дезинфекция 
гьабизе ва кибго рацIцIа-
ракъалъи чIезабизе. БитIун 
хIалтIи гIуцIани  гьеб нилъе-
его лъикIаб буго. 

СайгидмухIамад 
ГIабдулкъадиров, 

районалъул
 ветуправлениялъул 

бетIерав ветврач, РДялъул 
мустахIикъав ветврач

Напоминание о сведениях по форме
 6 НДФЛ за 2016

Хириял райоцоял! Ахирал-
де щолеб буго 2016 соналъул 
кIиабилеб бащдаб лъагIалие 
«Гумбет» газеталъе подписка 
гьаби. Районалда гIадатлъун 
лъугьун буго газета почалъул 
отделениялдасанги редакциял-
дасанги хъвай.

Редакциялдасан учреждени-
язул   ва гIуцIабазул хIалтIухъа-
баз райгазета хъван буго 
тIубараб лъагIалиего. Почалъ-
ул отделенияздасан гIемерисез 
тIоцебесеб бащдаб лъагIалие гьа-
бун букIана, лъагIалиего цадахъ-
го гьабичIого. КIиабилеб бащдаб 
лъагIалие почалъул отделенияз-
дасан райгазеталъул багьа 183,48 
гъурущалде бахун буго.

Багьаялда тIаде бачIараб да-
гьабго гIарацалъухъ балагьичIо-
го, районалъул гIумру бихьи-
забулеб матIу «Гумбет» газета 
кIиабилеб бащдаб лъагIалиеги 
хъвазе букIиналда ракIчIараб 

буго информациялъул отделалъ-
ул.

ХIурматиял росабазул адми-
нистрациязул   бутIрул,    газета 
цIалулел,   нужер  хIаракаталда-
лъун кIвезе  буго   райгазеталъе,
кIиабилеб бащдаб лъагIалие 
хъван букIаралдаса цIикIкIина-
бизе. Ниж божарал руго, нужер 
кумекалдалъун газета хъвалезул 
къадар цIикIкIине букIиналда.

Гьанжеялде райгазетал хъва-
ялъе хIаракатчилъи бихьиза-
бун буго МелъелтIа, Данухъ, 
ЛъаратIа росабазул админи-
страцияз, жидеца почалъул от-
делениязде гIарацги рехун, 
кIиабилеб бащдаб лъагIалие 100 
– 30 - 20 «Гумбет» газета хъва-
рал. ЛъикIаб букIинаан цогидал 
администрациязе нухмалъулезги 
гьездасан мисал босани.

Информациялъул
«Гумбет» гIуцIи

«Гумбет» газета – 
бакълъулазул тарих

Подписка – 2016

къалам, дуца щуре щакъИялдехуН

Администрация сель-
ского поселения  «Сельсо-
вет Игалинский» объявля-
ет аукцион  по реализации:    

права аренды на 7 лет 
земельного участка земли 
сельскохозяйственного на-
значения  с кадастровым  № 
05:25:00 00 35:741,  располо-
женного по адресу: РД, Гум-
бетовский район, с. Игали, 
площадью 1000.00 кв.м., с 
видом разрешенного ис-
пользования – для сельско-
хозяйственного назначения,  
рыночная стоимость права 
заключения договора аренды 
на 7   лет -  2200  рублей;

 (далее – Участок).
 Форма подачи предложе-

ний о цене – открытая. Срок 
принятия решения об отказе 
в проведении торгов – 2 неде-
ли с момента опубликования 
настоящего объявления.

Организатор торгов – ад-
министрация   сельского по-
селения  «сельсовет Игалин-
ский».

Заявки для участия в тор-
гах подаются в комиссию по 
земельным торгам  (с.Игали ,  
Гумбетовский  район, здание 
администрации,   кабинет  –
зам. главы администрации   
с 09.00  до 17.00  и в срок с  
11.07.2016  г. по 11.08.2016  г.

 Для участия в торгах 
претенденты представляют 
заявку с приложением пла-

тежного документа с отмет-
кой банка об исполнении, 
подтверждающее внесение 
задатка, а также следующую 
документацию:

Юридические лица: ко-
пию устава, копию свиде-
тельства о постановке на 
налоговый учет, копию сви-
детельства о регистрации 
юридического лица, копию 
выписки из Единого государ-
ственного реестра юридиче-
ских лиц.

Физические  лица: ко-
пию паспорта, копию сви-
детельства о постановке на 
налоговый учет, копию сви-
детельства о регистрации 
предпринимателя (для инди-
видуальных предпринимате-
лей). 

 Задаток для участия в 
аукционе устанавливается 
в размере 20 процентов на-
чальной цены и вносится 
полностью на  счет адми-
нистрации сельского по-
селения «Сельсовет Ига-
линский» с  09.00  до 17.00  
и в срок с  11.07.2016  г. по 
11.08.2016  г

 Реквизиты для перечис-
ления задатка: Получатель – 
Администрация сельского 
поселения  «Сельсовет Ига-
линский»

 ИНН/ КПП  – 0509005890  
050901001                                                          

р/сч   40204820900000000201

   ГРКЦ НБ Респ.Дагестан 
банка России г.Махачкала                
БИК: 048209001

Назначение платежа  
001 1 11 05025 05 0000 120
ОКАТО: 82215835001
или наличными в кассу 

бухгалтерии администра-
ции сельского поселения 
«Сельсовет  Игалинский». 

Шаг аукциона –  5%  от  
начальной цены земельного 
участка.

Определение  участников 
торгов состоится 12.08.2016 г. 
в 10.00. в кабинете замести-
теля главы администрации. 
Участниками аукциона при-
знаются претенденты, пред-
ставившие полный перечень 
документации, указанный  в 
настоящем объявлении.  Аук-
цион  проводится 12.08.2016 г. 
в 11.00 ч.  в   кабинете заме-
стителя главы администра-
ции . Победителем аукциона 
признается участник, номер 
билета которого назван по-
следним.

За дополнительной ин-
формацией об условиях 
проведения  аукциона обра-
щаться по адресу: с.Игали, 
Гумбетовский район, по тел.  
8 903 482 62 93  – Сулайманов 
Сулайман.  

  Комиссия по
 земельным торгам

оБъявлеНИе  

суров закоН, Но закоН

Сведения о доходах  – 
в сроки

зулайхаТИл гIакагИ гIалИгъалБацIИл оцгИ

Дезинфекция, рацIцIалъи цIуни, дараби гьари
БоцIи-панз унтабаздаса кин цIунилеб

Аукцион по аренде земельного участка


